
   Чĕнтĕрлĕ те карта, çĕмĕрт йывăç,

Чĕнтĕрленĕ кĕпе, пурнăç йывăр.



Чĕнтĕрлĕ те карта, ай, çеçкесĕр,

Чĕнтĕрленĕ кĕпем, эп телейсĕр.



Карта çине çĕмĕрт çеçке тăкрĕ,

Кĕпем çине куçăм куççуль тăкрĕ.



Карта çумне савни пырса тăчĕ,

Кĕпем çумне савман пырса ларчĕ.



Чĕнтĕрлĕ те карта, çĕмĕрт хура,

Чĕнтĕрлĕ те кĕпем — шăпам хура.



Чĕнтĕрленĕ карта, çĕмĕрт йывăç,

Чĕнтĕрлĕ те кĕпем, пăсăк пурнăç.

